
Uunga siunnersuut: Atuarfik pillugu Inatsisartut inatsisaata allanngortinneqarnera pillugu
Inatsisartut inatsisaat (Atuartitsinerup imaa, aaqqgissugaanera, piareersarneqarnera, atuartut
amerlassusaat, ikiuinermi atassuteqgarfissaq aamma atuarfimmik aqutsisutut ilinniartitaaneq

pillugu malittarisassat allanngortinneri)

(Minniartitaanermut, Kulturegarnermut, Ilisimatusarnermut Ilageeqarnermullu Naalakkersuisoq)

Siullermeernera

Atuarfik pillugu Inatsisartut inatsisaata allanngortinnegarnera pillugu Inatsisartut inatsisaat nr. 15,
3. december 2012-meersumi, Inatsisartut inatsisaatigut nr. 21, 13. november 2017-imi
allanngortinneqartumi, tulliuttut allannguutiginegartut pillugit naalakkersuisup sagqummiussaanut

qujalluta Naleggamiit imatut ogaaseqarfigissavarput.

Meeqqat atuarfiat pillugu angusat pitsaanerusut angorusullugit pitsanngorsaavigiuarnegartartoq
Naleqgap tamanna pingaartitaralugu ilisimavaa, taamaammat siunnersuutit atuarfimmut tunngasut
pitsanngorsaataasinnaasut tikilluagqujuaannarpagut, meeqqat atuarfiat pillugu

ogallisegataanissamut inissaqgartitsiuaannarluta.

Pingaartutut isigiuaannarparput meeqqat atuarfiat atuartuutiminut pitsaanerusumik atuartumullu
angusagartitsiviusussamik kingunegartussamik pitsanngorsaaffiginiarnegaleraangat aamma ganoq
iliornikkut pitsanngorsarnegarsinnaanersut ogallisigineqarlutillu iliuuseqarfiginegartarnissaat

pingaartutut isigalutigu.

Inatsisissatut siunnersuummut tunngatillugu tusarniaasogarnerani maluginiarparput siunnersuut
tapersersornegartoq annikitsunnguit eqgaasanngikkaanni, taamatuttaaqg tusarniaanermi

ippigineqartut iluarsinegartarsimasut maluginiakkatta aamma ilagaat.

Taamaammat siunnersuutit siunertai pitsaasutut isigaagut. Meeqgat atuarfianni matumuuna

ineriartortitsisogarnera atuarfimmut atuartunullu angusagarfiusumik pitsanngoriartitsinissanillu

imallit imminerminni pitsaasuupput, siunnersuutigineqgartullu inissaminiittutut aamma

paasiuminartutut isigalutigit.

Tassami meeqqat atuarfiata ukioq atuarfiusoq aallartikkaangat atuartuutiminut
angusaqarfiulluartumik ukiup ingerlanissaa isumalluarfigiuartarpaa, tassaammammi meeqqat
atuarfiat nunatta ineriartornissaanut pingaarnerpaag. Taamaattumik atuarfik pinegartillugu suliniutit

pitsanngorsaataasinnaasut iluatinnartutut tamatigut isigisariagarput.

Siullertut meeqqat atuarfianni meeqgat atugarissaarnissaat salliutinniarnegarnerani kissaat, meeqqat
ajornartorsiutiminni ogalogategarsinnaanerannut ikiorsernegartarnissaannut tunngasoq isumamigut
pitsaasuuvoq tapersernarlunilu, tassami ullutsinni klasse atuartitaanikkut ilikkarfiusussaagaluartumi
ilaatigut meeqgat ajornartorsiutiminni ogalogategarnissaminni pisariaqartitsisut pillugit klasse
tamaat imaluunniit atuartut ataasiakkaat sunnertarmagit, tamaakkaluartoq paaserusunnarpoq
angajogaat tassunga tunngatillugu ganoq isumagarnersut kiisalu paaserusunnarpoq angajoqgaaaniit
gisuariaataasinnaasut suusinnaanersut eqqgarsaatiginegarsimanersut, tassami angajoqgaat ilagarput
meerartami ajornartorsiutaanni ilisimasaganngitsunik, taakku ganoq paasinitinnegassanersut
meeraasa ogalogateqgartalissagaluarpata ilagartarmata socialimut tunniunnegarnissaminni
imaluunniit arsaagaasinnaalernissamut ernumasunik, ogalogateqgalersinnaalernissamut tunngasut

pitsaaqutit suunersut kiisalu angajogqgaat isaanniit sunniutigisinnaasai suunersut paaserusunnarpodg.

Aappaattut atuarfimmi pisortatut ilinniartitaaneq, tassunga tunngasumut
malittarisassaliortogarlunilu aalajangersaasogarnissaa naammassinegarluni atuutilernissaanut
gilanaarluta utaggissavarput malinnaaffigissallutigulu, tassami atuarfinni annerni pisortatut
atorfinittut ilinniagginnermi piumasagaatitalimmi atorfinitsinegatalissaapata imminermut taanna
tulluartuuvoq, tassami pisortat tamatigut piginnaanngorsagginneqartuartariagarput pisortatut
ilinniarnissamut meeqqat atuarfiani ingerlatsineq nukittuujuaannassappat, pisortatummi
unammilligallat arlagartarmata, taamaammat anguniagag siunnersuut isummamigut pitsaasuusoq

ogaatigissavarput.

Pingajuattut klasse amerlassusissaasa aqunnegarsinnaanissaannik periarfissagartitsilersinnaasumik 8§
6 imm. 2 nutaatut ikkussisogarnerata takutiinnarpaa klassemi atuartunik annikillisaasogaraluarpat

ilinniartitsisogarniarnikkut aamma klassemi ineeqgani amigaateqgalernissamut aningaasatigut

eqquisussaanera eqgarsaatiginegarsimasoq, taamaammat periarfissamik nutaatut ikkussisogarnera
inissaminiitutut isigaarput. Tassami nalunngereerparput ilisimatuussutsikkut
uppernarsarnegartarnikuusoq atuartut klassemi amerlassusaat ilikkarniarnermut
angusagarniarnermullu sunniuteqgartarnerat annikitsuaraasoq, klassemi atuartut ikinnerit

amerlanerusulluunniit gitiutinneganngitsoq.

Aamma ilisimareerparput nammineq suliuniutegarnikkut klassemi atuartut amerlassusiisa
amerlanerpaaffissaat kommunalbestyrelsit ullumikkut aalajangiisinnaareersut, taamaammat
tassunga tunngatillugu atuarfiup iluani tunnganngitsunik atuartut ajornartorsiutiminni
ogalogateqgarsinnaalernissaannut § 38 imm.1-imi normutut nutaatut ikkussisogarnera pinegartumut

imminnut atagatigiisinnegartutut isigaagut iluaqutaasussatullu takorloorlutigu

Sisamaattut soorunami taperserparput teknologip siuarsarnissaanut soorlu IT-mik paasinninnermik
aammalu digitalimik perorsarsimassutsikkut allatigullu garasaasiamik atuinikkut ullutsinni
nunarsuarmioogataanitsinni tassuuna aamma atuartut malinnaatinneqarluarnissaat pingartuummat,
taassuma annertunerusumik inerisaaffigeqginnissaat Naleggamiit pingaartipparput, taamatut
ogarnitsinnut ilaatigut meeqqgat pissakinnerusutut inissisimasut qarasaasiatigut allatigullu

imaaliallaannaq pissarsisinnaanngitsut ilanngullugit anguniagagarnissaq aamma pingaartuuvoq.

Tallimaattut ogaluttuarisaanerup fagitut immikkoortutut inissinnissaa pissusissamisoortutut
isigaarput, pissutigalugu kinaassutsimut nalegartitanillu inuiaat ogaluttuarisaanerat paasissallugu

pingaartuummat, inuttullu ineriartornermi tunngaviliisutut inissisimasarluni.

Naggataatigullu ogaatigissavarput ilinniartitsissutissat sumiiffinni ataasiakkaani toggagassanut
tunngatillugu aaqqgissuunneqgarneri pitsaasutut nalileratsigit, tassami mernguernartulerinermi
samminegarsinnaasut atuartut ukiuit aallavigalugit pingaartitatik kissaatitillu isiginerullugit imminut
inuttut siuarsarnissaminnut tapertaliullugu soqutigisamminni aallaavegartumi inerisarneq

ingerlannegarsinnaalissammat.

Taamak ogaaseqgarlunga Inatsisissatut siunnersuut llinniartitaanermut, kultureqarnermut,
ilisimatusarnermut ilageegarnermullu ataatsimiitsitaliamut ingerlateqginnegarnissaa

innersuussutigaarput, sulilluarnissaannullu kissaallugit.



